
ЕKREDIT-MODUL TIZIMIDA 

Annotatsiya: Mazkur maqolada oliy ta’lim muassasalarida kredit-modul tizimida talabalarning mustaqil ta’limini tashkil 
etish, ularning mustaqil fikrlashlarini shakllantirish, talabalarda o‘quv ishlarini mustaqil bajarishda kerak bo‘ladigan bilim, 
ko‘nikma, malaka va kompetenesiyalarini tashkil topishi, rivojlanishi, talabalarning auditoriyadan tashqari ishlardagi faol-
liklarini oshirish masalalari yoritib berilgan.

Kalit so‘zlar: kredit, ta’lim, mustaqil ta’lim, sifat, bilim, ko‘nikma, malaka, kompetensiya, fikr, rivojlanish.
Abstract: In this article, the organization of independent education of students in the credit-module system in higher edu-
cation institutions, the formation of their independent thinking, the organization and development of students’ knowledge, 
skills, qualifications and competencies necessary for independent performance of educational work, issues of increasing 
students’ activity in activities outside the auditorium are highlighted.

Key words: credit, education, independent education, quality, knowledge, skills, competence, opinion, development.
Аннотация: В данной статье рассматривается организaция самостоятельного обучения студентов по кредитно-мо-
дульной системе в высших учебных заведениях, формирование их самостоятельного мышления, организaция и 
развитие у студентов знаний, умений, квалификaции и компетенций, необходимых для самостоятельного выпол-
нения учебной работы, освещены вопросы повышения активности студентов в деятельности вне аудитории.

Ключевые слова: кредит, образование, самостоятельное образование, качество, знания, умения, компетент-
ность, компетентность, мнение, развитие.

O‘zbekiston Respublikasi Prezidentining 2017-yil 7-fevraldagi PF-4947-sonli Farmoni bilan tasdiqlangan 
“2017-2021-yillarda O‘zbekiston Respublikasini rivojlantirishning beshta ustuvor yo‘nalishi bo‘yicha Harakatlar 
Strategiyasi”da milliy kadrlarning raqobatbardoshligi va umumjahon amaliyotiga asoslangan oliy ta’lim milliy 
tizimining sifati oshishiga, Bolonya jarayoni ishtirokchi-mamlakatlari diplomlarini o‘zaro tan olishga, o‘qituvchi 
va talabalar bilan almashuv dasturlarini amalga oshirishga ko‘maklashuvchi 1999-yil 19-iyundagi Bolonya 
deklaratsiyasiga qo‘shilish masalasini ko‘rib chiqish belgilab qo‘yilgan. 

Mamlakatimizda ijtimoiy, iqtisodiy, siyosiy, ma’naviy hayotda tub o‘zgarishlar sodir bo‘lmoqda. Ayniqsa, 
ta’lim sohasidagi islohotlarda “Ta’lim to‘g‘risida”gi qonunning yangi tahrirda qabul qilinishi muhim o‘rin tutadi. 
Har bir mamlakatning rivojlanishi yoki aksincha, inqirozga yuz tutishi mamlakatdagi ta’lim tizimining qay dara-
jada takomillashganiga bog‘liq. Bu yaqin yillar davomida mamlakatdagi deyarli barcha oliy ta’lim muassasala-
rining kredit-modul tizimida faoliyat yurita boshlashidan darak beradi. Shuningdek, mamlakatimizning barcha 
sohalarida islohotlarni amalga oshirish, odamlarning dunyoqarashini o‘zgartirish, yetuk va zamon talabiga 
javob beradigan mutaxassis kadrlarni tayyorlashni hayotning o‘zi taqozo etmoqda. Respublikada ta’lim tizimini 
mustahkamlash, uni zamon talablari bilan uyg‘unlashtirishga katta ahamiyat berilmoqda. Bunda mutaxassis 
kadrlarni tayyorlash, ta’lim va tarbiya berish tizimi islohatlar talablari bilan chambarchas bog‘langan bo‘lishi 
muhim ahamiyat kasb etadi. Zamon talablariga javob bera oladigan mutaxassis kadrlarni tayyorlash, Davlat 
talablari asosida ta’lim va uning barcha tarkibiy tuzilmalarini takomillashtirib borish oldimizda turgan dolzarb 
masalalardan biridir. Ushbu dasturda xorijiy davlatlardagi kredit ta’lim tizimlari, kredit tizimi asosida ta’lim 
jarayonlarini tashkil etish va uning sifatini ta’minlashning innovatsion metodlari, kredit-modul tizimida peda-
goglar faoliyati, kredit-modul tizimida o‘quv jarayonining uslubiy ta’minoti, ta’lim sohasiga oid qonun hujjatlari 
va ularning mazmuni, ta’lim muassasalarida korrupsiyani oldini olish va unga qarshi kurashishning huquqiy va 
ma’naviy-ma’rifiy asoslari, oliy ta’limning normativ-huquqiy asoslari bayon etilgan.

Е O‘zbekiston Respublikasi Prezidentining 2019-yil 8-oktyabrdagi PF-5847-sonli Farmoni bilan tasdiqlangan 

“O‘zbekiston Respublikasi oliy ta’lim tizimini 2030-yilgacha rivojlantirish konsepsiyasi”da oliy ta’limni tizimli 
isloh qilishning ustuvor yo‘nalishlari, zamonaviy bilimga ega va mustaqil fikrlaydigan yuqori malakali kadrlar 
tayyorlash jarayonini sifat jihatidan yangi bosqichga ko‘tarish, oliy ta’limni modernizatsiya qilish va ilg‘or ta’lim 
texnologiyalariga asoslangan holda, ijtimoiy soha hamda iqtisodiyot tarmoqlarini rivojlantirishga strategik masa
lalar sifatida alohida ahamiyat berilgan. Jumladan, Konsepsiyada “mustaqil ta’lim soatlari ulushini oshirish, 
talabalarda mustaqil ta’lim olish, tanqidiy va ijodiy fikrlash, tizimli tahlil qilish, tadbirkorlik ko‘nikmalarini shakl-
lantirish, o‘quv jarayonida kompetensiyalarni kuchaytirishga qaratilgan metodika va texnologiyalarni joriy etish, 
o‘quv jarayonini amaliy ko‘nikmalarni shakllantirishga yo‘naltirish, bu borada o‘quv jarayoniga xalqaro ta’lim 
standartlariga asoslangan ilg‘or pedagogik texnologiyalar, o‘quv dasturlari va o‘quv-uslubiy materiallarni keng 
joriy etish” vazifasi belgilangan. Shuningdek, unda ta’lim oluvchilarning mustaqil ta’lim olishlari, mustaqil ishlash, 
malakalarini uzluksiz oshirish orqali mutaxassislarning zaruriy kompetensiyalarga ega bo‘lishi, ijodiy yaratuv
chanlik, tadqiqotchilik, mantiqiy tafakkurini rivojlantirishga erishishlari mumkinligi ta’kidlangan. Mutaxassis 
kadrlar tayyorlashda ta’lim jarayonini tashkil qilish muhim o‘rin tutadi. Hozirgi kunda o‘quv rejalarda talabalar 
o‘quv yuklamasining hajmi auditoriya (kontaktli) va mustaqil ta’limning nisbati bakalavriat ta’lim yo‘nalishlarida 
40/60 foiz nisbatidan 50/50 foiz nisbatigacha, magistratura mutaxassisliklarida 30/70 foiz nisbatidan 50/50 foiz 
nisbatigacha ajratilgan. Ta’lim dasturining o‘zgarishi jarayonida fanlarning bir qator masala va muammolari 
mustaqil ta’lim orqali o‘rganilishi lozim. Mustaqil ta’lim talabalar tomonidan u yoki bu fan bo‘yicha dastur mate-
riallaridan bir qisminingmustaqil o‘zlashtirilishidir.

Oliy ta’limning o‘z oldiga qo‘ygan asosiy vazifalaridan biri mutaxassisni o‘z-o‘zini rivojlantirishga, mus-
taqil ravishda bilimini ko‘paytirishga, innovatsion faoliyatini ijodiy shaxsiyatini shakllantirishga yo‘naltirishdan 
iboratdir. Bunday vazifani amalga oshirish uchun tayyor bilimlarni o‘qituvchi tomonidan talabaga berishning 
o‘zigina kamlik qiladi. Bunday yo‘l talabani bilimlarni o‘zlashtirishning passiv iste’molchisiga aylantirib qo‘yadi. 
Vaholanki, bugun bizga bilimlarni o‘zlashtirishdagi passiv ta’lim oluvchi emas, balki uning faol ijodkori zarur
dir. Natija shunday bo‘lishi kerakki, bo‘lg‘usi mutaxassis har qanday nazariy va amaliy muammoni ifodalay 
oladigan, uni yechish yo‘llarini ilmiy yoki metodik jihatdan tahlil qilishni uddalaydigan eng munosib va muvofiq 
natijalarni topib, to‘g‘riligini isbotlab bera oladigan bo‘lsin. Ta’lim tizimidagi o‘zgarishlar ta’lim mazmuni bilan 
chambarchas bog‘liq. Yangilanishlar talabalar o‘qishini tashkil etishning yangi shakli va usullari haqida ham 
bosh qotirishni talab etadi. Shu ma’noda talabalarning mustaqil ishlarini tashkil etish muhim shaklgina emas, 
balki ta’lim jarayonining asosini tashkil etuvchi muhim qism bo‘lishini taqozo etadi. Bularning barchasi ta’lim 
berishning zamonaviy metodlarini egallashni, talabalarning ijodiy qobiliyatlarini o‘stirishni har bir talabaning 
imkoniyat va salohiyatini e’tiborga olgan holda, guruh o‘qishlaridan individual o‘qishga o‘tishni ko‘zda tutadi. Bu 
jarayonni shunday tashkil etish lozimki, uning natijasida talabaning mustaqil bilim olishi va bu bilimlarini hayotga 
tatbiq etishga oid qobiliyati, ko‘nikma va malakalari shakllansin.

Kredit-modul tizimida talabalar mustaqil ishining asosiy maqsadi – talabalarda o‘quv ishlarini mustaqil 
bajarishda kerak bo‘ladigan bilim, ko‘nikma, malaka va kompenesiyalarini tashkil topishi va rivojlanishidir.

Talabalar mustaqil ishining vazifalari Kutilayotgan natija

Mustaqil ishlarni bajarish uchun yangi ma’lumot 
qidirishga kerakli chora-tadbirlarni aniqlash Mustaqil ishlarni bajarish uchun bir qancha adabiyolarni tahlil qiladi 

Informatsion manbalardan mustaqil ishlarni 
bajarish jarayonida foydalanish

Mustaqil ishlarni bajarish jarayonida informatsion manbalarni tahlil va 
tahrir qiladi 

Me’yoriy hujjatlar, ilmiy-metodik materiallar, 
o‘quv adabiyotlar bilan ishlash

Me’yoriy hujjatlar, ilmiy-metodik materiallar bilan ishlashni o‘rganadi. 
Sohaga oid yangi nashr etilgan ilmiy va o‘quv adabiyotlari bilan 
tanishadi. Talabalarning axborot-kutubxona markaziga a’zolik 
darajasi oshadi

Elektron o‘quv adabiyotlar va ma’lumotlar bazasi 
bilan ishlash

OTM axborot-kutubxona markazlarida axborot resurslaridan 
masofadan foydalanadi

Ish rejalarini ekspertizaga tayyorlash, ekspert 
xulosasiga ko‘ra ularni qayta ishlash, ishning 
tizimli va ijodiy bajarilishi uchun sharoit yaratish

Ish rejalarini ekspertizaga tayyorlaydi, ekspert xulosasiga ko‘ra 
kamchiliklar, xatolar usitda qayta ishlaydi, ishning tizimli, muntazam 
va belgilangan vaqt me’yoriga binoan bajarishga odatlanadi 

Talabalar mustaqil ishi uchun belgilangan vaqt me’yoriga binoan kafedralarda barcha predmetlardan pro-
fessor-o‘qituvchilar tomonida tashkiliy shakllar, mustaqil ish variantlari va mustaqil bajarish topshiriqlari ishlab 
chiqiladi, ular fakultetning ilmiy-metodik kengashida va kafedra yig‘ilishlarida muhokama qilinib, tasdiqlanadi. 

tuzish uchun har birining maqsad va vazifalarini ifodalab berish, yo‘riqnoma yoki metodik tavsiyalar ishlab 
chiqish va ilmiy adabiyotlarni tanlash degani. 

Mustaqil ta’lim – o‘quv materialini mustaqil o‘zlashtirish, murakkablik darajasi turlicha bo‘lgan topshiriqlar, 
amaliy vazifalarni auditoriyada hamda auditoriyadan tashqarida ijodiy va mustaqil bajarish asosida nazariy 
bilim, amaliy ko‘nikma hamda malakalarni shakllantirishga qaratilgan tizimli faoliyat. 

Mustaqil ta’lim – olingan bilim, ko‘nikma va malakalarni mustahkamlash, qo‘shimcha ma’lumot yoki mate-
rialni mustaqil o‘rganish maqsadidagi o‘quv shakli. 

Mustaqil ish – o‘qituvchining topshirig‘i va uning rahbarligida o‘quv vazifasini hal etadigan ta’limning faol 
metodi. Mustaqil ish bu qo‘yilgan maqsad bilan bog‘liqlikda talabalarning aniq faoliyatini tashkil etish va amalga 
oshirishdir. Talabaning mustaqil ishlari uning yuqori darajadagi faollik, ijodiylik, mustaqil tahlil, tashabbuskor-
likka hamda barcha vazifalarni o‘z vaqtida va mukammal tarzda bajarishga asoslangan faoliyatidir.

Ta’bir joiz bo‘lsa, bo‘lajak mutaxassisning fikrlash tarzini tarbiyalashga qaratilgan barcha harakat-faoliyat 
ularning asosini tashkil etadi. Talaba mustaqil fikri tug‘ilishiga, uning bilish faolligini oshirishga imkon beradigan 
har qanday mashg‘ulot turi mustaqil ishlar bilan chambarchas bog‘liqdir.

Mustaqil ta’limni talabalarga bilim berishda ularni o‘z holiga tashlab qo‘yib, ularga beriladigan topshiriq va 
yuklamalarni kamaytirish deb tushunmaslik kerak, balki o‘qituvchilar tomonidan muntazam boshqariladigan 
talabalarning interaktiv mustaqil faoliyatidir. O‘quv jarayoni sifatini oshirishda mustaqil ta’limning roli katta. 
Talaba mustaqil ta’lim uning manfaatini ko‘zlab amalga oshirilayotganini tushunishi kerak. Aslida, talabaning 
mustaqil ishi degan tushuncha uning auditoriya va auditoriyadan tashqarida, o‘qituvchi rahbarligi ostida yoki 
o‘qituvchi ishtirokisiz amalga oshiriladigan mustaqil ish majmuini anglatadi. Mustaqil ish qanday sharoitlarda 
amalga oshiriladi: 

1.	 Bevosita auditoriyada – ma’ruza, amaliy mashg‘ulot, seminar yoki laboratoriya ishlari bo‘yicha vazifalar 
berish jarayonida. 

2.	 O‘qituvchi bilan dars jadvalidan tashqari paytlardagi bevosita muloqot chog‘ida maslahatlar berishda, 
ijodiy muloqotlar jarayonida, qarzdorlikni yo‘qotishda yakka topshiriq bajarishda va boshqalar. 

3.	 Kutubxonada, uyda, talabalar uylarida, kafedralarda talaba tomonidan o‘quv yoki ijodiy topshiriqlarni 
bajarish jarayonida.

Bu ish turlari orasidagi chegaralar juda qat’iy bo‘lmasdan, bir-biriga osonlikcha o‘tib turishi mumkin. Shuni 
ta’kidlash joizki, talabalarning mustaqil ishlari auditoriyada ham, undan tashqarida ham bo‘lishi mumkin. Audi-
toriyadan tashqaridagi mustaqil ishlar asosiy o‘rin tutadi. Demak, mustaqil ish va auditoriya mashg‘ulotlari bir-
birini to‘ldiradi, talabalarning bilim va kasbiy kompetensiyalarini oshiradi.

Talabalarni mustaqil ishlashga qiziqtirish omillari.
Talabalarning faol mustaqil ishlari faqat jiddiy va barqaror qiziqishlar mavjud bo‘lgandagina amalga osh-

ishi mumkin. Bundagi eng jiddiy omil – bo‘lajak pedagoglarni kelgusi samarali kasbiy faoliyatga tayyorgarligi 
sanaladi. Talabalarning mustaqil ishlarini faollashtirishga imkon beruvchi ichki omillarni ko‘rib chiqaylik: 

1.	 Bajarilayotgan ishning foydaliligi. Agar talaba o‘z ish natijalarining ma’ruza jarayonida, metodik qo‘llan-
mada, laboratoriya ishida yoki amaliy mashg‘ulotlarda, maqolalar tayyorlashda foydalanilishi mumkin-
ligini bilsa, uning bajarayotgan ishiga bo‘lgan munosabati keskin tarzda yaxshi tomonga o‘zgaradi, 
hamda ish sifati ham ortadi. Shunga ko‘ra, talabani ruhan bunday ishga tayyorlash, bajariladigan ish-
ning zarurati ko‘rsatib berilishi kerak. 

2.	 Talabaning ijodiy faoliyatdagi ishtiroki. Bu nihoyatda xilma-xil ko‘rinishlarda bo‘lishi mumkin. Xususan, 
kafedralar tomonidan olib boriladigan ilmiy tadqiqot ishlari, badiiy ijod, metodik ishlar va hokazolar.

3.	 Fan olimpiadalarida, ilmiy-tadqiqot ishlarida, amaliy ishlar tanlovlarida ishtirok etish va boshqalar. 

4.	 Bilimlarni nazorat qilishda qiziqtiruvchi omillardan foydalanish (reyting, testlar, noan’anaviy imtihon 
shakllari v.b.). Bu omillar tegishli holatlarda musobaqa ruhini vujudga keltiradi. Mana shu holatning o‘zi 
talabada o‘z ustida ishlashni, o‘zini rivojlantirishga ichki ehtiyojini shakllantiradi va rivojlantiradi. 

5.	 Mustaqil ishlarni tashkil etish mazmuni va shakllariga o‘quv jarayonida yetarlicha vaqtning ajratilayot-
ganligi ham talabalarning mustaqil ishlarini faollashtirishiga imkon beradi.

Bugungi kundagi kredit-modul tizimi asosida tashkil etilgan oliy ta’lim muassasalarida mustaqil ta’limning 
nisbati bakalavriat ta’lim yo‘nalishlarida 40/60 foiz isbatidan 50/50 foiz nisbatigacha, magistratura mutaxas-
sisliklarida 30/70 foiz nisbatidan 50/50 foiz nisbatigacha mustaqil ishga mo‘ljallangan o‘quv rejasida mustaqil 
ishlarni tashkil etish belgilangan. Bundan ko‘rinib turibdiki, mustaqil ishlar uchun yetarlicha vaqt ajratilgan. 
Asosiy gap ana shu vaqtdan samarali va unumli foydalanishda, xolos.

1.	 Auditoriya mashg‘ulotlarida mustaqil ishlarning rolini oshirish. Buni amalga oshirish uchun professor-
o‘qituvchilardan auditoriya mashg‘ulotlarini tashkil etishda talabalarning yuqori darajadagi mustaqilligi 
va tayyorgarligi sifatini ta’minlaydigan metodika va shakllarni ishlab chiqishni taqozo etadi. 

2.	 Talabalarning auditoriyadan tashqari vaqtlarda barcha yo‘nalishlar bo‘yicha mustaqil ishlardagi faol-
liklarini oshirish. Talabalarning auditoriyadan tashqari ishlardagi faolliklarini oshirishdagi muammolar bir 
qator qiyinchiliklar bilan bog‘liq. Bunda mustaqil ishlarni bajarishga ko‘pgina talabalarninggina emas, 
hatto ayrim professor-o‘qituvchilarning ham tayyor emasliklarini ko‘rish mumkin. Bu ko‘pincha kasbiy 
yoki psixologik yo‘nalishda namoyon bo‘ladi. Buning yoniga sifatsiz informatsion ta’minotni ham qo‘shsa 
bo‘ladi. Ko‘p hollarda informatsion ta’minot talab darajasida bo‘lmaydi, buning natijasida samarador
likning pasayib ketishi kuzatiladi. Shuningdek, talabalarda o‘ziga bo‘lgan ishonchning yo‘qligi hamda 
ularda nutq madaniyatining yaxshi rivojlanmaganligini ham ularning mustaqil ta’limda faol ishtirok 
etmasliklariga sabab bo‘luvchi omillar qatoriga qo‘shishimiz mumkin. 

Talabalar mustaqil ishlarini tashkil etishdagi asosiy vazifa har qanday shakldagi mashg‘ulotlarda intellek-
tual tashabbus va tafakkurni rivojlantirish uchun psixologik didaktik sharoitlarni yaratishdan iboratdir. Talabalar 
mustaqil ishlarini tashkil etishdagi bosh tamoyil talabalarning individual ishlashga o‘tishlarini ta’minlash bo‘lishi 
kerak. Bunda ayrim topshiriqlarni formal va passiv bajarishdan uni ongli va faol bajarish sari yo‘llash asosiy 
o‘rin tutishi kerak. Talabalar mustaqil ishlarining maqsadi avval o‘quv mazmuni bilan, keyin esa ilmiy axborotlar 
bilan mustaqil ishlashga o‘rgatish, o‘z-o‘zini yo‘naltirish va rivojlantirish asoslarini, keyinchalik o‘z malakasini 
muntazam oshirib borish ko‘nikmasini hosil qilishdir. Bunda hal qiluvchi rolni o‘qituvchi bajaradi. U, umuman, 
talaba bilan emas, balki muayyan shaxs bilan ishlayotganini har doim diqqat markazida bo‘lishi lozim. O‘z tala-
basining kuchli va ojiz tomonlarini yaxshi bilishi, individual qobiliyati va qiziqishlarini nazarda tutishi maqsadga 
muvofiq bo‘ladi. O‘qituvchining vazifasi talabaning – bo‘lajak yuqori malakali mutaxassisning yaxshi tomonlarini 
ko‘rish va ko‘paytirishdan iborat. Har qanday fanni o‘rganishda talabalar mustaqil ishlarini tashkil etishning 
o‘zaro aloqador uch shakli ko‘zga tashlanadi: 

1.	 Auditoriyadan tashqari mustaqil ishlar. 

2.	 Auditoridagi mustaqil ishlar. Bu bevosita o‘qituvchi rahbarligida tashkil etiladi.

3.	 Ijodiy. Ijodiy shakl nihoyatda xilma-xil bo‘lishi mumkin. Jumladan: o‘rganilayotgan fanning alohida 
boblariga oid berilgan mavzu bo‘yicha tahliliy ma’lumotlar, ma’ruza va yozma ishlar. 

Talabaga mavzu, hatto rahbarni ham tanlash huquqini berish maqsadga muvofiq bo‘ladi; 

●	 tanlangan fan bo‘yicha illyustrativ materiallarni tayyorlash, bunda mavzu o‘qituvchi tomonidan beriladi, 
uning mazmuni va shakli, ijrosi talaba tomonidan belgilanadi; 

●	 hajmi, murakkabligi, mazmuni talabaning o‘zi tomonidan shakllantiriladigan ilmiy krossvordlar tuzish;

●	 zamonaviy olimning ilmiy monografiyasiga, yozuvchining asariga asosiy g‘oya va qoidalarni ajratgan 
holda, o‘z shaxsiy asoslangan bahosi hamda foydalanishga tavsiyasi ko‘rsatilgan taqriz yozish; 

●	 turli xarakterdagi uy vazifalarini bajarish. Bunga mashq va masalalarni yechish, matnni tarjima qilish 
yoki qayta hikoyalash, adabiy yoki ilmiy manbalarni tanlash va o‘rganish, turli jadvallarni tuzish, grafik 
ishlarni bajarish, turli hisob-kitoblarni amalga oshirish v.b. kiradi; 

●	 talabadagi tashabbuskorlik va mustaqillikni rivojlantirishga qaratilgan individual topshiriqlarni bajarish. 
Alohida topshiriqlarni har bitta talaba yoki talabalarning bir qismi olishi mumkin; 

●	 kurs ishlari, bitiruv malakaviy ishlarini bajarish; 

●	 ilmiy-nazariy yoki ilmiy-amaliy anjumanlar, ko‘rik-tanlovlar, olimpiadalarga tayyorgarlik; 

●	 tanlangan mavzu bo‘yicha ilmiy insho yozish.

Talabalar mustaqil ishlariga ijobiy munosabatni shakllantirish va rivojlantirish uchun har bir bosqichda 
ishning aniq maqsadi va qo‘yilgan vazifalari tushuntirilishi, talabalar tomonidan ana shu maqsad va vazi-
falarning anglanganligi nazorat qilinishi kerak. Bu ishlar keyinchalik talaba tomonidan vazifalarni mustaqil 
tarzda qo‘ya bilish hamda maqsadlarni tanlash ko‘nikma va malakalarining shakllanishiga asos bo‘ladi. Amaliy 
mashg‘ulotlarning teng yarmi, ya’ni bir juftlikning 50 foizi masala va mashqlarni mustaqil bajarishga sarflanishi 
maqsadga muvofiq bo‘ladi. 

Talabalar mustaqil ishlarini tashkil etishning shakl va usullari nihoyatda ko‘p. Bulardan qaysi birini tanlash 
va foydalanish konkret fanga, o‘qituvchining maqsadi va vazifalariga, qolaversa, uning tajriba va mahoratiga 
bog‘liqdir. 

